
ТАҚРИЗИ РОҲБАРИ ИЛМЙ
ба диссертатсияи Алишери Абдулмаҷид дар мавзуи «Таҳлили мавзуӣ ва 

мундариҷавии очеркҳои Шодон Ҳаниф» барои дарёфти дараҷаи илмии 

доктори фалсафа (PhD) - доктор аз рӯӣи ихтисоси 6D050400 - 

Рӯзноманигорӣ (6D050401 - Рӯзноманигорӣ)

Алишери Абдулмаҷид факултети филологиям тоҷик ва журналистикаи 

Донишгоҳи давлатии Кӯлоб ба номи Абуабдуллоҳи Рӯдакирф соли 2016-ум 

бо ихтисоси «рӯзноманигор» хатм намудааст. Солҳои 2016-2018 дар 

шуъбаи магистратурам Донишгоҳи давлатии Кӯлоб ба номи 

Абуабдуллоҳи Рӯдакӣ таҳсил намудааст. Вай баъди хатми магистратура 

соли 2019 таҳсилро дар зинаи докторантура (PhD) идома дода, соли 

2022 онро хатм намудааст. Кори диссертатсионии ӯ роҷеъ ба таҳлили 

мавзуӣ ва мундариҷавии очеркҳои Шодон Ҳаниф ба яке аз мавзуъҳои 

мубрам, муосир ва то имрӯз пажуҳишнашудаи публитсистикаи тоҷик 

бахшида шудааст.

Диссертатсияи Алишери Абдулмаҷид ба омӯзиши яке аз масъалаҳои 

муҳимми замени муосир бахшида шудааст. Мавзуи мавриди назар ва 

масоили матраҳшаванда бори аввал дар шакли консептуалӣ ба таҳқиқ 

гирифта мешаванд. Дар шароити муосир мавзуи мазкур барои омӯзиш, 

таҳлил ва арзишмандӣ бо осори публитсистӣ, аз ҷумла очеркҳои Шодон 

Ҳаниф муҳим аст. Зеро Шодон Ҳаниф дар баробари публитсистони ба жанри 

очерк содиқ Мутеулло Наҷмиддинов, Раҷаб Мардон, Асадулло Саъдуллоев, 

Бахтиер Муртазоев дар ин самт муваффақ аст. Мавсуф бо сабку услуби хос, 

маҳорати баланди эҷодӣ ва таҳлили амиқи мавзуъ як силсила очеркҳо эҷод 

кардааст, ки дар онҳо олами ботинӣ ва маънавии қаҳрамон мақоми хоса 

дорад. Таҳқиқи мавзуи диссертатсия низ дар ҳамин мавзуъ қарор дода 

шудааст.

Қобили тазаккур аст, ки кори диссертатсионии Алишери Абдулмаҷид 

ҳанӯз аз солҳои нахусти фаъолияти таълимиаш дар кафедраи адабиёти тоҷик 

ва журналистика зимни хондани маърӯзаҳо ва гузаронидани машғулиятҳои 

амалӣ аз силсилаи фанҳо дар асоси мисолу намунаҳо сурат мегиранд, ки 

баъдан заминай тадқиқоти диссертатсионии ӯро ташкил кардаанд.

Муҳимияти мавзуи диссертатсия вобаста ба он аст, ки муҳаққиқ дар 

рисолааш мавзуъ ва мундариҷаи очеркҳои Шодон Ҳанифро таҳлил карда, 

маҳорати муаллиф дар эҷоди очеркҳои проблемавӣ, сафарй ва портрета арзиш 

дода шудааст. Чунин гузорищи масъала дар худ аҳамият ва арзишмандии 

хосаро фаро гирифта, барои ҳалли бисёр масъалаҳои раванди рӯзноманигорӣ 

мусоидат карда метавонад. Нуқтаҳои асосӣ ва натиҷаҳои тадқиқоти 

диссертатсионии Алишери Абдулмаҷид ҳамчунин барои ҳалли баъзе 

масъалаҳои умуман иҷтимой низ мусоидат карда метавонанд.

Алишери Абдулмаҷид зимни иҷроиши тадқиқи диссертатсионӣ аз худ 

қобилияту тавонмандии мустақилона пеш бурдани тадқиқот ва ҷустуҷӯҳои 

амиқи назариявию амалӣ нишон до да тавонист. Тадқиқоти Алишери 

Абдулмаҷид барои ташаккули бархӯрди нав дар рӯзноманигорй вобаста ба 

таҳлили мавзуӣ ва мундариҷавии очеркҳои Шодон Ҳаниф санҷишу 

апробатсияи (тақриз) тадқиқот дурустии нуктаҳои асосии назариявии онро 

тасдиқ менамоянд.

Зимни иҷроиши тадқиқи диссертатсионӣ Алишери Абдулмаҷид худро ба 

тариқи мусбат нишон дода тавонист. Муҳаққиқ собит намуд, ки ӯ як 

тадқиқгари мулоҳизакор буда, минбаъд метавонад ба тариқи мустақилона ва 

мушаххас ҳадафу вазифаҳоро муайян намуда, натиҷаҳои дастрасшударо 

амиқан ва бошуурона дарку фаҳм кунад, баррасӣ ва таҳлил намояд ва 

методҳои ба мақсад мувофиқро барои анҷом додани тадқиқот муайян созад.

Баррасиҳои илмй-назарӣ ва корҳои таҳлилии гузаронидаи муҳаққиқ 

Алишери Абдулмаҷид дар доираи рисолаи илмиаш зери унвони «Таҳлили 

мавзуӣ ва мундариҷавии очеркҳои Шодон Ҳаниф» бо роҳу усулҳои муосиру 

навтарин дар 9 мақолаи илмии нашрнамудаи ӯ, аз ҷумла 6 мақола дар 

маҷаллаҳои илмии тақризшаванда инъикос ёфтаанд. Муҳаққиқ Алишери 

Абдулмаҷид дар якчанд конфронсҳои илмй-амалӣ ва назарии ҳайати 

профессорону омӯзгорони Донишгоҳи давлатии Кӯлоб ба номи Абуабдуллоҳи 

Рӯдакӣ муваффақона аз доираи мавзуи илмӣ-таҳқиқиаш бо маърӯзаҳо баромад 

намудааст.

Дар баробари анҷом додани кори илмӣ-таҳқиқӣ Алишери Абдулмаҷид 

ба тариқи фаъолона ба корҳои омӯзишӣ бо мақсади такмилу афзоиши малака 

ва маҳоратҳои педагогии худ сафарбар шуда, худро ҳамчун омӯзгори 

муваффақ оид ба силсилаи фанҳои рӯзноманигорй нишон додааст.

Ҳангоми таълиф диссертант ба адабиёти нав диққати хоса додааст. 

Қобили зикр аст, ки ба ҳайси адабиёти диссертатсия на танҳо асарҳои 

олимони ватанй, балки хориҷӣ низ васеъ истифода гардидаанд. Яке аз 

махсусиятҳои кори диссертатсионӣ дар он зоҳир мегардад, ки Алишери 

Абдулмаҷид тавонистааст оид ба ҳамаи нуктаҳо ва маълумоти 

пешниҳодкардааш баҳси илмӣ ба вуҷуд орад, онҳоро зери суол ва шубҳа 

кашад, мавқеъ ва нигоҳи муаллифиро дар ин замина ба миён орад. Далелҳои 

истифодашуда эътимодбахшанд. Ҳангоми таҳлил муносибат ба мавзуъ 

дуруст ва касбӣ буда, аз маҷрои зарурӣ берун нашудааст. Ҳарчанд ҷо-ҷо 

хатогиҳои имлоӣ дар навиштаҳои муаллиф эҳсос мешавад, аммо баёни 

дақиқи фикр ва таҳлили далел намунаи ибрат аст. Аз лиҳози тартиб кори 

диссертатсионй ба талаботи пешниҳодкарда мувофиқат мекунад.

Диссертатсия аз муқаддима, ду боб, шаш зербоб, хулоса ва феҳристи 

адабиёт иборат аст. Дар муқаддима мубрамии мавзуй таҳқиқ, дараҷаи 

омӯзиши он, ҳадаф ва вазифаҳои муайян, навгониҳои таҳқиқ, арзиши назарӣ 

ва амалии он, асосҳои методологии таҳқиқ, нуқтаҳои асосии ба ҳимоя 

пешниҳодшаванда ва татбиқи натиҷаҳои таҳқиқ муаррифй шудааст.

Боби аввали диссертатсия - «Рӯзгор ва фаъолияти эҷодии Шодон 

Ҳаниф» унвон дошта, аз се фасл иборат аст. Дар фасли аввал «Сайре ба 

таърихи мавзуъ» мавриди таҳқиқ қарор гирифтааст. Дар фасли дуюми боби 

якум «Тавсифи мухтасари ҳаёт ва фаъолияти эҷодии публитсист» ном дорад, 

ки дар он ба таври иҷмолӣ ҳаёт ва фаъолияти эҷодии публитсисти шинохта 

Шодон Ҳаниф мавриди таҳлилу пажуҳиш қарор гирифтааст. Фасли сеюм 

боби якум «Муносибати фаъолонаи адиби публитсист ба ҳаёт» ном дошта, 

дар он муносибати адиб ба воқеияти иҷтимоӣ мавриди омӯзиш ва таҳқиқ 

қарор гирифтааст.

Боби дуюми диссертатсияи «Таҳлили мундариҷавии очеркҳои IT Тойон 

Ҳаниф» унвон дошта, се фаслро дар бар мегирад. Дар ин боб бозёфтҳои 

эҷодии публитсист, ҷаҳонбинӣ ва мавқеи ҷамъиятии муаллиф, масъалагузорй 

дар очеркҳои Шодон Ҳаниф ба риштаи таҳлили таҳқиқ кашида шудааст. Дар 

фасли якуми боби дуюм «Бозёфтҳои эҷодии публитсист» ном гирифта, дойр 

ба дастоварду навгониҳо ва махсусиятҳои эҷодии адиб сухан меравад. Дар ин 

фасл раванди ташаккули очерк, муносибати адиб ба мавзуъ ва таъсирбахшу 

воқеӣ тасвир гардидани қаҳрамононаш пажуҳиш шудааст. Фасли дуюми 

боби дуюм «Ҷаҳонбинӣ ва мавқеи ҷамъиятии муаллиф» дар ин фасл доираи 

ҷаҳонбинии адиб дар бозтоби масъалаҳои муҳими ҷомеа ва симои 

қаҳрамонони очеркҳояш таҳлилу таҳқиқ гардидааст Фасли сеюми боби 

дуюм «Масъалагузорй дар очеркҳои Шодон Ҳаниф» номгузорӣ гардидааст, 

ки муҳимтарин махсусияти очерк - масъалагузориву симосозй мавриди баҳс 

қарор дода шудааст.

Дар хулосаи диссертатсия натиҷаҳои таҳқиқи анҷомёфта ба таври 

мухтасар нисбат ба ҳар боб дар алоҳидагӣ зикр гардида, баъзе тавсия ва 

пешниҳодҳои муаллифй манзур гардидаанд. Хулосаҳою тавсияҳои Алишери 

Абдулмаҷид касбӣ буда, баёнгари мундариҷаи диссертатсия ҳастанд ва бо 

маводи зиёди назариявию амалӣ ва далел асоснок гардидаанд. Мазмуну 

моҳияти асосии диссертатсия дар 9 мақола, аз ҷумла, 6 мақола дар 

маҷаллаҳои илмии тавсияшавандаи Комиссияи олии аттестатсионии назди 

Президента Ҷумҳурии Тоҷикистон ифода ёфтааст.

Автореферат ва мақолаҳои чопнамудаи муаллиф ба дараҷаи зарурӣ 

мундаричаи диссертатсияро инъикос мекунанд. Дар маҷмуъ, муҳаққиқ 

Алишери Абдулмаҷидро метавон ҳамчун мутахассиси хуб тавсиф кард, ки 

метавонад мустақилона ҳалли супоришу вазифаҳои гузошташударо иҷро 

кунад.

Ҳамчун роҳбари илмӣ, таҳқиқи диссертатсионии Алишери 

Абдулмаҷидро ба тариқи мусбат ва ҳамчун таҳқиқи пурра анҷомёфта арзёбӣ 

намуда, онро ба баррасӣ ва ҳимоя барои дарёфти дараҷаи илмии доктори 

фалсафа (PhD) - доктор аз рӯӣи ихтисоси 6D050400 - Рӯзноманигорӣ 

(6D050401 - Рӯзноманигорӣ) тавсия менамоям.

номзади илми филология, 

дотсент, мудири кафедраи

телевизион ва радиошунавонии

Донишгоҳи миллии Тоҷикистон Гулов С.Н.

Нишонии ташкилот: 734025, Ҷумҳурии Тоҷикистон, 

шаҳри Душанбе, х. Рӯдакӣ,17,

Телефон: [+992]935676035,

E-mail, gulsang@mail.ru

Имзои Гулов Сангин Нуровичр 

